
Uunga siunnersuut: Eqqussuinermi akitsuutit pillugit Inatsisartut inatsisaata allanngortinneqarneranik 

Inatsisartut inatsisaat nr. xx, xx. xxx 2019-imeersoq. (Plug-in hybridbiilit akitsuutaat, biilinut 

innaallagissamik imaluunniit brintimik ingerlatilinnut akitsuummik akiliisussaannginneq kiisalu qamutit 

motoorillit nunaannakkoorutit minnerusut akitsuutaannik atorunnaarsitsineq) 

(Partii Naleqqamit Inatsisartunut ilaasortat) 

 

Uunga siunnersuut: Qamutit motoorillit akileraarutaat pillugit Inatsisartut inatsisaata 

allanngortinneqarneranik Inatsisartut inatsisaat nr. xx, xx. xxx 2019-imeersoq. (Qamutinut motoorilinnut 

taamaallaat innaallagissamik brintimilluunniit ingerlatilinnut plug-in hybridbiilinullu akitsuut, qamutinut 

motoorilinnut nunakkoorutinut mikinernut akitsuuteqartitsinnginneq kiisalu akiliinissamut 

piffissaliussamik allannguineq) 

(Partii Naleqqamit Inatsisartunut ilaasortat) 

 

 Qamutit motoorillit akileraarutaat pillugit Inatsisartut inatsisaata allanngortinnissaa, imaalillugu ATV-it 

taakkununngalu assingusut qamutit motoorillit nunakkoorutit mikinerit sisamanik amerlanernilluunniit 

assakaasullit ukiumut akileraarutaat 2.000 kronemut appartinnissaanik Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Stine Egede, Inuit Ataqatigiit) 

 

Suleqatigiissitsisuni  biilit mingutsitsinngitsut akitsuutaasa peerneqarnissaat pillugu siunnersuutit 

ilalersinnaanngilagut. 

Ilungersuutigereerlugu avatangiisinut mingutsitsinngitsunik nunakkut angallateqalernissaq taava 

maannakkut biilinik mingutsitsisuniik mingutsitsinnginnerusunut pisinermi iluaqutissat  piiarnialerpagut.   

Qularnanngilaq taakkuninnga tunisinerit ikilissammata, maannami inuiaqatigiit biilinik sarfatortunik 

atuinissamut suli piareersimanngillat. 

Nunatsinni biilinik nutaangitsunik mingutsitseqisunillu peqarpugut, tamakkua ajornanngitsunnguamik 

iluaqutaasumik avatangiisinut asattuussinerusunik taarserneqarsinnaapput. 

biilit sarfatortut erngup nukinganit avatangiisinut asattuussisumit ingerlateqarput. 

Biilitoqqanillu mingutsitsinerusunik taarsiinissaagaluaq aamma qatangiinnartinneqarpoq. 

Avatangiisivut sussakkeerpagut innuttaasullu sumiginnarpagut tassanngaannartumik biilinut sarfatortunut 

akitsuusiinitsigut. Allannguisariaqarpugut avatangiisinullu mianerinninnerulluta, meerartavut pillugit. 

Suut ineritaqarsinnaappat suut ineriataqarfiunngillat, siunissarput qanoq takorloorparput? 

Avatangiisitsinnik asattuussinerusariaqarpugut. 

Taamaamat siunnersuut taamatut iluseqartillungu, Naalakkersuisullu isumaqatingaangut, 

tusarniaasoqaqqaartariaqarnera pillugu, iluitsumik suliaq ingerlakkumallungu. 

Taamatuttaaq akitsuutaarutinnissap siunnersuutingineqarnera pillungu.  

 

Nunaqarfinni isorliunerusunilu ATV´ t taamatullu qamuteralaat eqqagassalerinermi, takornarialerinermi il.il. 

atorneqartarput. Taamaattumik pitsaasumik kinguneqarluarsinnaassaaq akitsuutit pineqartut 

peerneqartuuppata.  Takornarialerinerup ingerlalluarnerulernissaanut, filmiliornermut aamma 



 

eqqagassalerinermi taamatullu nunaqarfinni isorliunerusunilu sulinermut sakkutut atorneqartuuppata 

iluaqutaalluartumik atorneqalersinnaapput.  Kisianni, kisiannertaqalaarsinnaammammi,  

 

 

 

isumaqatigiissutigisariaqarparput biilitut aqqusinernilu angallatitut allatut atornelutillu mingutsitsisarmata 

taamaasillutillu avatangiisinut sunniuteqartarlutik.   

  

Isumaqarpugut arlalinnik apersuusersorneqarsinnaasunik imaqartoq taamaattumik Naalakkersuisut 

akitsuutit ataatsimut allanngortinneqartussanngorlugit allannguutissatut siunnersuutaat ilalerparput, 


